
Annotatsiya. Ushbu maqgolada islom huqugida mulkiy huquqlar tushunchasi, uning manbalari va mazmuni tahlil
qilinadi. Shariatda mulk borasidagi asosiy tamoyillar Qur'on va Sunnatga tayangan holda shakllanib, insonning
mulk ustidan mutlaq egalik gilmasligi, balki uni Alloh tomonidan berilgan omonat sifatida boshqarishi kerakligi
e'tirof etiladi. Islom huqugida mulkiy huquqglar nafaqat iqtisodiy va yuridik munosabatlarni, balki axloqiy-etik
goidalarni ham o‘z ichiga oladi. Magolada mulkning kelib chiqishi, undan foydalanish me’yorlari, mulkning o‘tishi,
halol va harom konsepsiyasi, shuningdek, zamonaviy fugarolik huquqi bilan o‘xshash va farqli jihatlar solishtirma-
huquqiy tahlil asosida yoritilgan.

Kalit so‘zlar: islom huquqi, shariat, mulkiy huquqlar, Qur'on, Sunnat, mulk tamoyillari, iqtisodiy-axloqiy
me’yorlar, omonat, egalik, boshqaruv.

DOI: https://doi.org/10.47390/SPR1342V5S110Y2025N60

Islom huquqi - shariat - musulmon jamiyatida huquqiy va ma’naviy me’yorlarning
uyg'un tarzda uygashgan mukammal tizimi hisoblanadi. Uning tarkibida mulkiy huquqlar
masalasi alohida o‘rin egallaydi. Chunki moddiy boylik, uning boshqarilishi va tagsimlanishi
inson hayotining ajralmas qismi hisoblanib, diniy nuqtai nazardan ham, ijtimoiy munosabatlar
nuqtai nazaridan ham muhim ahamiyatga ega.

Qur’on va sunnatda mulkiy huquqglarga oid gator prinsiplar ilgari surilgan bo‘lib, ular
orgali mulkning kelib chiqishi, undan foydalanish shartlari va boshqa shaxslarga o‘tishi
belgilangan. Musulmon huqugshunoslari asarlarida mulk Allohning ne’mati sifatida qaraladi,
inson esa fagat uning mudiri va boshqaruvchisi maqomida faoliyat ko‘rsatadi. Shu jihatdan,

islom huqugida mulkiy huquglar konsepsiyasi nafagat moddiy jihatni, balki axloqiy-etik
mezonlarni ham qamrab oladi.

Islom huquqgining ilk manbai Qur'on bo‘lib, u odamlarning ashyolarga bo‘lgan
munosabatiga katta e’tibor qaratgan [1]. Shu bilan birga, Qur'onning 0‘zi “mulk” tushunchasini
aniq e’lon gilmaydi. Bu kategoriyani “mansubiyat” (tegishlik) orqali anglashga harakat qilamiz.
Qur'onda “milk” va “mal” atamalari qo‘llaniladi. “Milk” so‘zi mulkni anglatsa, “mal” esa
an’anaviy ravishda “mol-mulk” ma’nosini ifodalaydi.

Ko‘rinadiki, “mal” mulk obyekti sifatida ham, boshga jihatdan ham namoyon bo‘ladi.
Qur'on mazmunidan ma’lum bo‘ladiki, “mal” foydalanish obyekti hamdir. Shu narsani aytish
mumkinmiki, biror moddiy ne’matdan foydalanish orgali u musulmonning mulkiga aylanadi?
Bu savolga bir ma’noli javob berish qiyin.

Aslda, mulkda ilohiy tamoyil yotadi. Qur’onning “Al-An’om” (Chorva hayvonlari) surasi,
6-sura, 13-oyatda shunday deyiladi: “Osmon va Yerda tun va kunduzda orom topgan barcha
narsalar Unikidir; U eshituvchi va biluvchidir!”.

Foydalanish esa narsaning foydali xususiyatlaridan olish harakatlari orqali namoyon
bo‘ladi. Masalan, 6:142 oyatida: “(U) ayrim chorvalarni yuk tashish uchun va ba’zilarini yeyish
uchun yaratdi”, - deyiladi.

Shunday qilib, Qur’on inson ehtiyojlarini gondirish yo‘llarini ko‘rsatib beradi. Shu bilan
birga, “mal” - mol-mulk tushunchasi undan magqgsadli foydalanish bilan uzviy bog‘liq, ya'ni
insonning biror moddiy ne’'matga ehtiyoji uning ishlatilishini zarur qiladi.

6:141 oyatida shunday deyiladi: “U (Alloh) tokzorlarni (ayrimlarini) yerda ko‘targichlar
bilan (o'stiriladigan qilib), ba’zilarini esa yerda yoyilib o‘sadigan qilib yaratdi, xurmo
daraxtlarini va turli turdagi ekinlarni, zaytun va anorlarni (yaratdi), ular o‘xshash ham,
o'xshamas ham. Ular meva berganida mevasidan yenglar va hosil yig'ish paytida haqini
beringlar (ya’ni zakotini), lekin isrof qilmanglar. Zotan, Alloh isrofchilarni xo‘sh ko‘rmaydi!”.

Bu yerda isrofkorlik moddiy narsadan foydalanishda chegaralarni belgilovchi mezon
sifatida ko‘rsatiladi.

Mulk tushunchasi o‘ljalarga (g‘animatlarga) nisbatan ham, ular ustidan mulkiy huquq
o‘rnatish orqali izohlanadi. Qur'onning 8-surasi, 1-oyatida (Abu Adelning sharhiga ko‘ra)
shunday deyilgan:

“O‘ljalar Allohga tegishli, va U gqanday qilib tagsimlashni 0‘zi belgilaydi, Payg‘ambarga
esa Allohning buyrug‘iga muvofiq ularni tagsimlash vakolati berilgan”.

Bu juda keng va aniq emas deb baholanadigan qoidadir. Qur'on jamiyatdagi
munosabatlarni tartibga solish manbai sifatida turli talginlarning yuzaga kelishini va umuman
islom huquqi doktrinasining shakllanishini vujudga keltirdi.

“Mulk” tushunchasini L. Syukiyaynen asarlarida ham ko‘rib chigish mumkin. Uning
“Musulmon huqugqi. Nazariy va amaliy masalalar” asarida [2], shuningdek “Islom mulk huquqi:
diniy postulatlarni yuridik tushuntirish” maqolasida [3] bu masala yoritilgan.

L. Syukiyaynen ham islom huqugida “mal” tushunchasining ahamiyatini qayd etadi va
Qur'onda bu atama kamida 90-marta zikr qilinishini ta’kidlaydi. Shunga gqaramay, u mulkni
asosan hanafiy mazhabi nuqtai nazaridan tahlil qgiladi, bu esa, bizning fikrimizcha, to‘liq
tasavvurni berish uchun yetarli emas. Olim shunday yozadi: “Musulmonlar mol-mulkka
munosabatda Allohning Yerdagi xalifalari sifatida harakat qilishadi, ya'ni Uning buyrug‘iga
binoan tasarruf etadilar”. L. Syukiyaynenning islom huquqi bozor giymatlariga yo‘naltirilgan

degan qarashini esa biz biroz shoshma-shosharroq deb baholaymiz. Aslida, huqugshunos faqat
islom mulk institutini tasvirlab bergan, uning xususida shaxsiy munosabat bildirmagan. Muallif
ta’kidlaydiki, mulk masalasida islomiy va yevropalik huquqgiy madaniyat ko‘pincha bir-birini
to‘ldiradi yoki samarali hamkorlik giladi [4].

Bizningcha ham mulk huquqini islom huquqida tahlil gilishda har qanday huquqiy
munosabatlar singari, obyekt, subyekt va mazmunni ajratib ko‘rsatish kerak.

Mulk subyekti masalasi ilmda boshqa masalalarga nisbatan kam bahsli hisoblanadi.
Islom huqugida mulk huquqining subyektlari asosan musulmonlar deb e’tirof etiladi. Shu
nuqtai nazardan, haqiqiy musulmon o‘z diniy qarashlariga tayanadigan holda muayyan tarzda
harakat qilishi kerak. Biz ko‘p hollarda quyidagi formula orqali gonun normalarining ishlashini
ko‘ramiz: “Alloh siz qilgan ishlaringizni bilguvchidir”. Odatda, bu formula mukofot (gunohlarni
afv etish) va’dasi yoki jazo tahdidi bilan bog‘lanib, Qur’'on hukmlarini bajarishni ta’'minlaydi.

Biroq islom huquqi mulk egasi sifatida g‘ayrimusulmonlarni ham tan oladi. Qur’onning
3-surasi, 116-oyatida shunday deyilgan: “Kofir bo‘lganlarning mollari ham, farzandlari ham
Alloh oldida ularga hech ganday yordam bermaydi. Ular Do‘zax ahlidirlar va u yerda abadiy
goladilar”. Ya'ni, kofirlar ham hayoti davomida mulkka egalik qilishi mumkin. Biroq islom
huquqi bunday munosabatlarga yuridik jihatdan katta ahamiyat bermaydi, ular ko‘pincha
shariat doirasi tashqgarisida qoladi.

Bundan farqli ravishda, anglosakson huquq tizimi mulk egasini alohida imtiyozli shaxs
sifatida ko‘radi.

V. F. Baranov mulkning sinfiy tabiatini ta’kidlab, uni “yer egalari sinfining huquqi” [5]
deb ataydi. Bu fikrga qo‘shilish mumkin, chunki Angliya ashyoviy huquqining gator institutlari
aynan feodal guruh yoki yer egalari manfaatlarini himoya qilish uchun yaratilgan. Masalan,
trast instituti (ishonchli mulk) va undan oldinroq paydo bo‘lgan “use” tizimi shu maqgsadga
qaratilgan.

Shariatda mulk obyekti o‘ziga xos hisoblanadi. U turli mazhablarga qarab turlicha
izohlanadi. Mulk tushunchasi eng ko‘p hanafiy mazhabida rivojlangani ma’lum, u sunniy
mazhablar orasida birinchi hisoblanadi. Islom ulamolari musulmon mulkida bo‘lishi mumkin
bo‘lgan ashyolar kategoriyasiga katta e’tibor gqaratgan. Shuning uchun doktrinada ularni turli
yo‘llar bilan klassifikatsiya qilish urinishlari kuzatiladi. Masalan, V.G.Grafskiy barcha ashyolarni
quyidagicha ajratadi: “halol ashyolar” - havo, sahro, dengiz, masjidlar; “harom ashyolar” -
masalan, harom kitoblar, cho‘chqa go‘shti, aroq [6].

Bizningcha, bu klassifikatsiya huquqiy jihatdan ancha noaniqdir. Aslida, “halol” va
“harom” degan atamalar to‘g’ri tanlanmagan, chunki bu sifatlar ko‘proq diniy qarashlarga
tegishli bo‘lib, huquqiy jihatdan fagat musulmonga harom bo‘lgan narsalarni legalizatsiya
qilishdan bosh tortishga asos sifatida xizmat qiladi, xolos.

Bizning fikrimizcha, musulmon huquqgida mulk huquqi obyektining quyidagi tasnifini
taklif qilish zarur.

1. Barcha mulk obyekti sifatida qaraladigan narsalarni musulmon huquqi tomonidan
tartibga solinadigan va tartibga solinmaydigan narsalarga ajratish mumkin. Qur’on va undan
keyin turli shariat izohlari ba’zi obyektlar turlarini belgilab qo‘yganki, ular nafagat mo‘minlar
uchun giymatga ega emas, balki ular uchun tagiglangan ham hisoblanadi.

2. Mulk obyektlarini muomala qobiliyati darajasiga qarab quyidagi guruhlarga ajratish
mumkin. Birinchidan, musulmon shaxs mulk sifatida egallay olmaydigan, ammo undan

foydalanish huquqiga ega bo‘lgan obyektlar mavjud. Bu obyektlar Allohga tegishli bo‘lib, barcha
musulmonlar ulardan teng darajada foydalanish huquqiga egadirlar. Havo, dengiz, sahro,
masjidlar, suv yo‘llari insonlarga Alloh tomonidan berilgan. Qur'onning 2-surasi, 29-oyatida
shunday deyiladi: “U - sizlar uchun yerda mavjud bo‘lgan barcha narsani yaratgan zot, keyin
osmonga yuzlanib, uni yetti qatlamli qilib qo‘ydi. U har bir narsadan xabardordir”.

Bir tomondan, bu obyektlar Allohning yer yuzidagi xalifalari sifatida barcha insonlarga
tegishlidir, ikkinchi tomondan esa hech kim ularni oz mulki deb hisoblay olmaydi.

Huqugqiy nuqtai nazardan, bu obyektlar muomala qobiliyatiga ega emas, ya'ni ular bir
shaxsdan ikkinchisiga mulk sifatida o‘tmaydi. Ular ajralmas hisoblanadi. Biroq, ko‘p hollarda
havo, dengiz, sahro va hokazolarning pulda bahosi yo‘q, giymatlantirib bo‘lmaydji, lekin ular har
ganday subyekt uchun - davlat, ummat yoki shaxs uchun, musulmon bo‘ladimi yoki
g‘ayrimusulmon - juda gimmatli hisoblanadi.

Ikkinchidan, musulmon kishi egallay olmaydigan va foydalanishi taqgiqlangan obyektlar
mavjud. Bunga cho‘chqa go‘shti, alkogol, taqiqlangan kitoblar, gimor o‘yinlari uchun
mo'ljallangan jihozlar kiradi. Qur'onning “Moida” surasi 3-oyatida mo‘minlarga shunday
deyiladi: “Sizlarga harom qilindi: o‘lgan hayvon go‘shti, qon, cho‘chqa go‘shti va Allohning nomi
zikr gilinmagan (yoki Alloh yo‘lida so‘yilmagan) hayvon go‘shti, bo‘g'ilib o‘lgan, urib o‘ldirilgan,
qulagan, sug‘urib o‘ldirilgan, yovvoyi hayvon yirtib ketgan (fagatgina vaqtida so‘yilgani
mustasno), tosh ustida so‘yilgan, baxt qidiruv uchun qo‘llanilgan (tirnoq) qilinar ekan. Bular
fosiqlikdir”.

5-sura, 90-oyatida esa shunday deyiladi: “Ey iymon keltirganlar! Darhaqiqat, mast
qiluvchi ichimliklar, gimor, tosh haykallar (butlar) va baxt tikish uchun o‘qlar - bular
shaytonning nayranglaridir. Ulardan uzoq bo‘linglar, shoyadki najot topursizlar”. Qur'on va
keyinchalik ijmo qimorni keng ma’noda talqin giladi. Shu jumladan, ruletka, kartalar, nard, loto
va lotereyalar, sport musobaqalariga tikilgan pullar, nard kabi o‘yinlar ham kiradi. Ularni
birlashtiradigan muhim jihat shundaki, ulardagi daromad tasodifiy bo‘lib, fagat omadga
bog‘ligdir. Bugungi kunda qimorning turlari yangi gimor avtomatlari, kazino kabilar bilan ham
to‘ldirilishi mumkin.

“91. Darhaqgiqat, shayton mast qiluvchi ichimliklar va qimor o‘yinlari orqali
oralaringizda adovat va nafrat uyg'otmoqchi hamda sizlarni Allohni eslashdan va namozdan
to‘smoqchi. Shuning uchun ulardan uzoq bo‘linglar” - mazkur oyat ushbu taqiqning sababini
ochib beradi. Asosiy sabab shundaki, alkogol va qimor, birinchi navbatda, insonni ibodatdan
chalg‘itadigan bema’ni vaqt o‘tkazish hisoblanadi, ikkinchidan esa adovat va nafratga olib
kelishi mumkin.

Uchinchidan, barcha boshqa obyektlar borki, ularni ham musulmon, ham boshqa shaxs
mulk sifatida egallashi mumkin. Bu inson hukmronligiga bo‘ysunuvchi, foydalanish
tagiglanmagan va muomaladan chigarilmagan moddiy dunyodagi barcha narsalardir. Bunday
narsalar to‘lig muomala qobiliyatiga ega, ular bir shaxsdan boshga shaxsga erkin o‘tishi
mumkKkin.

Mulk hagida Raymon Leje ham so‘z yuritadi, u uni “Ilohiy tuhfa, mugaddas xususiyatga
ega” deb ta’riflaydi [7]. Shu bilan birga u “xaraj mulki” (bu yerda xaraj soliqqa oid tushuncha)
hamda “vaqf”ni ta’kidlaydi. Ushbu ikki turdagi mulk egalari turli hajmda foydalanish huquqiga
egadirlar, biroq birinchi holda davlat mulki nazarda tutiladi, ikkinchi holda esa Alloh mulki.

Angliya huquqgida mulk huqugqi obyekti ko‘p hollarda uning ilohiy manbasiga asoslanadi.
Faqat shariatdan farqli ravishda, u yerda ilohiylik manbai Alloh emas, balki qirol hokimiyati
hisoblanadi. Aynan qirol davlat hududidagi barcha mulkning oliy egasi deb e’lon qilingan.

Angliya huqugqiy va falsafiy maktabining vakili Jon Lokk “Ikki risola to‘g'risida” asarining
V bobida mulk huquqgining huquqiy tabiatini va uning davlat boshqaruvi tizimidagi o‘rnini
prakseologiya nuqtayi nazaridan tahlil qilishga harakat qiladi[8]. O‘sha zamonlardagi
prakseologiya insonning hayotiy qadriyatlarini ro‘yobga chiqarishdagi faoliyatini o‘rganuvchi
ta’limot sifatida qaralar edi. Mulk o‘sha davrda inson erkinligini amalga oshirish vositasi
sifatida ko‘rilgan.

“Yer va unda mavjud barcha narsalar insonlarning hayotini ta’minlash va
yengillashtirish uchun berilgandir”, deb yozadi J. Lokk. Shunday qilib, u moddiy boylikning
magqgsadga muvofiqligini, uning kimningdir mulki sifatida qaralishini asoslaydi.

Bir tomondan, muallif shunday deydi: “Hech kimda ilk boshdan xususiy mulk yo‘q”,
ikkinchi tomondan esa “har bir inson o‘z shaxsiga tegishli biror mulkka egadir, unga o‘zidan
boshga hech kim huquqi yo‘q. Biz shuni aytishimiz mumkinki, uning tanasi va qo‘llari mehnati
qat'ly ma’'noda uning o‘zidir. Shu bois inson tabiat yaratgan va saqlab turgan holatdan
nimanidir ajratib olib, unga o‘z mehnatini qo‘shsa, uni o'z shaxsiy mulkiga aylantiradi” [9].

Bunday pozitsiya moddiy huquqgni jismoniy shaxsning huquqgsubyektligi nuqtai
nazaridan tahlil qilishga urinish sifatida talgin qilinishi mumkin. Faqatgina shaxs o'z
harakatlarini muayyan moddiy boylik bilan birlashtirgan taqdirdagina uning mulkdor sifatida
e’tirof etilishi mumkin.

Lokk asarlaridan shuni xulosa qilish mumkinki, u mulk huquqiga subyektiv yondashadi.
Ya’ni, fagat muayyan mehnat harakatlari qo‘llanilgan taqdirdagina, aniq bir shaxsda muayyan
mol-mulkka nisbatan mulk huquqi paydo bo‘lishi mumkin. Albatta, bu zamonaviy mulk huquqi
konsepsiyasiga mos kelmaydi, chunki bugungi kunda mulkiy huquq hatto biron harakatsiz ham
vujudga kelishi mumkin, masalan, voyaga yetmagan (ba’zan hatto yaqinda tug'ilgan) bolaga
meros o‘tishi kabi holatlarda. Shu bilan birga, biz ushbu hodisaning subyektiv xususiyatini tan
olamiz.

Har qanday huquqgiy munosabat kabi, mulk huquqi ham oz tuzilishida uchta elementga
bolinadi: huquqiy munosabat subyekti, huquqiy munosabat obyekti va uning mazmuni.
Fagatgina subyekt mavjud bo‘lganda - bu jismoniy shaxs bo‘ladimi yoki jamoa bo‘ladimi -
bunday huquqiy munosabat yuzaga kelishi hagida gapirish mumkin. Ammo J. Lokk mulkning
yuzaga kelish imkoniyatini muayyan harakatlar bilan bog‘laydi.

Biz esa, hayotiy misollardan kelib chiggan holda, quyidagini ta’kidlaymiz: harakatni
amalga oshirish doimo zarur emas. “Mening otim chopgan o‘t mening mulkimga aylanadi, hatto
hech kimning ruxsati yoki buyrug‘i bo‘lmasa ham”, - deydi ]. Lokk misol sifatida. Lekin
huqugshunoslik nuqtai nazaridan hayvon hech qachon huquq subyekti sifatida e’tirof
etilmagan. Shuning uchun, aslida, bu yerda ham bir garama-qarshilik ko‘rinadi, chunki
mulkdorning o‘zi hech qanday harakat gilmagan bo‘ladi.

0z konsepsiyasini J. Lokk “tabiiy qonun” bilan izohlaydi. U shunday yozadi: “Inson o'z
mehnati orqgali hayoti ehtiyojlari uchun foydalana oladigan darajadagi molni mulk qilib olish
huqugqiga egadir, agar u mol vayron bo‘lib ketmasidan avval. Ammo shu haddan oshgan narsa
uning ulushidan ortiqdir va boshqalarga tegishli bo‘ladi”.

J. Lokk ingliz huquq tizimida mulk huquqini egallashning ayrim yo‘llarini ham tahlil
qiladi. “35. To‘g'ri, Angliyada yoki boshqa biror davlatda, agar u yerda umumiy yer bo‘lsa va
hukumat ko‘p odamlarni birlashtirgan bo‘lsa, ularda pul bor va savdo bilan shug‘ullanishadigan
bo‘lsa, hech kim barcha sheriklarning roziligisiz yerdan bir qismini o‘ziga olib, o‘rab qo‘yish
yoki o‘zlashtirish huquqiga ega emas, chunki bu yer umumiy mulk hisoblanadi, ya'’ni mamlakat
qonuni asosida, va uni buzib bo‘lmaydi. Va garchi bu yer ayrim odamlar uchun umumiy
hisoblansa-da, butun insoniyat uchun emas, balki mazkur mamlakat yoki jamoat uchun
umumiy mulkdir”, - deb yozadi J. Lokk.

“Olam Alloh tomonidan barcha insonlarga birdek berilgan”, - degan Lokkning bunday
xulosalaridan kelib chigqan holda, musulmon huquqi va ingliz huquqida mulk tushunchasi
mutlago qgarama-qarshi, deb aytish xato bo‘ladi. Bu fikr islom huqugshunoslarining
xulosalariga o‘xshaydi. Qur'onning 16-surasi, 53-oyatida shunday deyiladi: “Sizlardagi barcha
ne’matlar Allohdan”.

Biroq barcha huqugshunoslar bunday qarashlarni qo‘llab-quvvatlamagan. Masalan,
Lyudvig fon Mizes mulkning ilohiy xususiyatini rad etgan, aksincha, “xususiy mulk - bu inson
tomonidan yaratilgan mexanizm”, deb hisoblagan [10]. Prakseologiya ta’limotining tarafdori
sifatida u mulkning paydo bo‘lishini insonning oz kuchi bilan avval hech kimga tegishli
bo‘lmagan narsani egallab olishiga bog‘lagan.

Angliya huquqi o‘ziga xos xususiyatlarga boy bo‘lib, mulk institutini o‘ziga xos qiladi.
“Bo‘linishli mulk” konsepsiyasi ko‘pchilik huquq tizimlarida analogga ega emas. Rene David
ham “Zamonaviy huquq tizimlarining asoslari” nomli asarida ingliz mulk huquqining ayrim
jihatlariga urg‘u qo‘ygan [11]. U, avvalo, feodalizm davrida Angliya aholisini oz qo‘riqchisi
atrofida uyushishga majbur qilgan jihatni ko‘rsatadi. Bu davrda qirol marhamat qilgan yerlar
qat’iy hisobga olingan va harbiy intizom ruhida tashkil etilgan tizim orqali tagsimlangan.

Angliya huqugqiy tizimi mulk huquqining yuridik ma’nosi va mazmunini egalik qilish,
foydalanish va tasarruf etish huqugqlari prizmasi orqali ko‘radi. Xususan, o‘sha davrda
Angliyada “tenures” konsepsiyasi keng qo‘llanilgan edi. Angliya huqugida qo‘shma va umumiy
mulkni farqlash amalga oshiriladi. “Joint tenancy” va “tenancy in common” (qo‘shma egalik va
umumiy egalik) xususiy va umumiy mulk shakllarini namoyon qiladi. Biroq hamma ham bu
tuzilmalarni shu tarzda qabul qilmaydi. Masalan, fransuz olimlaridan Rene David qo‘shma mulk
tushunchasiga nisbatan samimiy hayratini bildirgan, chunki bunday tuzilma fransuz huqugqiga
ma’lum emas edi va u uni ishonchli boshqaruv (doveritelnaya sobstvennost) bilan giyoslashga
uringan, bunda u sosobstvennik sifatida boshqaruvchilarni ko‘rgan. Biz esa bu nuqtai nazarni
anchagina begona deb hisoblaymiz.

Qo‘shma mulk, hagigatdan ham, mulkdorlardan birortasi vafot etganida uning ishtirok
etish huquqi meros qilinishini nazarda tutmaydi, balki agar vafot etgan shaxsning merosxo‘rlari
0‘z huqugqini talab qilmasa, qolgan mulkdorlarning ulushlari oshadi. Biroq u mulkdorning
ulushini ajratib olish (hissadan ajralib chiqgish) imkonini ham taqdim etadi.

Shunday qilib, amalda qo‘shma mulkda ham meros qilish, ham ulushni tasarruf etish
mumkin. Har ikki huquq tizimi - ham musulmon, ham ingliz huquqi - mulkdorni oz mulk
huqugqini isbotlaydigan dalillarni tagdim etish sharti bilan tan olish konsepsiyasini qabul gilgan.
Shuningdek, mulkiy huquqlarning vujudga kelishining asosi sifatida meros ham umumiy
giymat sifatida e’tirof etiladi. Masalan, L.A. Berdegulova merosni meros qoldiruvchiga qonuniy

asosda tegishli bo‘lgan va universal huquqiy vorislik tartibida o‘tadigan muayyan mol-mulk deb
tushuntiradi[12].

Birlashtiruvchi mezon sifatida yer ham alohida ahamiyatga ega ekanligi qayd etiladi. Yer
har ikki huquq tizimida ham o‘ziga xos ne’mat sifatida ko‘riladi va ko‘pincha uni markaziy
o‘ringa qo'yishadi.

Angliya huqugida moddiy huquqglarni amalga oshirishning o‘ziga xos shakllari ham
ajralib turadi - frigold va kopigold (ya'ni erkin va erkin bo‘lmagan yer egaligi). Ularning asosiy
farqi subyektlar tarkibida emas, balki kopigold egalari sud himoyasini talab qilish imkoniyatiga
ega bo‘lmaganida ko‘ringan. To‘g'ri, bu holat fagat XV asrgacha saqlangan.

Yuqorida bayon qilinganlarni xulosa qilar ekanmiz, aytish joizki, musulmon huquqi va
ingliz huquqi o‘rtasida diniy, tarixiy, axloqiy va etik jihatlar bilan izohlanadigan ochiq va
sezilarli farglar mavjud bo‘lishiga qaramasdan, mulk masalalarida ma’lum bir ta’rifiy yaqinlikni
kuzatish mumkin. Har ikki huquq tizimida mulk muayyan munosabat sifatida tasvirlanadi,
uning mazmuni esa muayyan shaxsning biror narsaga nisbatan qonuniy tartibda egalik qilish,
undan foydalanish va uning kelgusi huquqiy taqdirini belgilash imkoniyatida namoyon bo‘ladi.

Islom huquqida mulkiy huquqglar mukammal va uyg‘un tizim sifatida shakllangan bo'lib,
uning negizida moddiy boylikning ilohiy manbasi va insonning unga nisbatan mas’uliyatli
munosabati yotadi. Mulk Allohning ne’'mati sifatida qaralishi, inson esa uning vaqtinchalik
boshqaruvchisi sifatida e’tirof etilishi mulkiy munosabatlarga o‘ziga xos ma’naviy va etik
mezonlarni joriy qiladi.

Islom huquqi mulkiy huquglarning turli shakllarini, ularning hududiy, madaniy va
tarixiy shart-sharoitlarga bog‘liq holda rivojlanishini tartibga solishda o‘ziga xos yo‘l tutadi.
Qur’on va sunnatda belgilangan qoidalar mulkiy munosabatlarni adolat, tenglik va bargarorlik
tamoyillari asosida yo‘naltirishga xizmat qiladi.

Shu tariqa, musulmon huquqida mulkiy huquqglar nafagat huquqiy munosabatlarning
zohiriy jihatini, balki insonning hayotiy falsafasini, jamiyatga bo‘lgan munosabatini ham aks
ettiradi. Bu esa islom huquqgining mulkiy huquqlarga doir qoidalarini jahon huquqiy tafakkuri
tizimida o‘ziga xos va o‘rganishga arziydigan fenomen sifatida baholash imkonini beradi.

